
Shri Nrisimha Stava

શ્રીનૃસિંહસ્તવઃ 

નરહરે હર કોપમનર્થદમ્ । તવ રિપુર્નિહતો   ભુવિ વર્તતે ।
કુરુ કૃપા મયિ દેવ સનાતની । જગદિદં ભયમેતિ ભવદૃશા॥ ૧॥
તવ વપુઃ કિલ સત્વમુદાહૃતમ્ । તવ હિ કોપનમણ્વપિ નોચિતમ્ ।
તદિહ શાન્તિમવાપ્નુહિ શર્મણે । હરગુણં હરિરાશ્રયસે કથમ્॥ ૨॥
સકલભીતિષુ દૈવતમસ્મરન્ । સકલભીતિમપોહ્ય સુખી પુમાન્ ।
ભવતિ કિં  પ્રવદામિ તવેક્ષણે । પરમદુર્લભમેવ તવેક્ષણમ્॥ ૩॥
સ્મૃતવતસ્તવપાદસરોરુહમ્ । મૃતવતઃ પુરૂષસ્ય વિમુક્તતા ।
તવ કરાભિહતો મૃતભૈરવો । ન હિ સ એષ પુનર્ભવમેષ્યતિ॥ ૪॥
દિતિજસૂનુમમું વ્યસનાર્દિતમ્   । સકૃદરક્ષદુદારગુણોભવાન્ ।
સકલગત્વમુદીરમસ્ફુટમ્ । પ્રકટમેવ વિધિસુરભૂત્પુરા॥ ૫॥
સૃજસિ વિશ્વમિદં રજસાવૃતઃ । સ્થિતિવિધૌ શ્રિતસત્વ ઉદાયુધઃ ।
અવસિ તદ્ધરણે તમસાવૃતો । હરસિ દેવ તદા હરસંજ્ઞિતઃ॥ ૬॥
તવ જનિર્ન ગુણાસ્તવ તત્વતો । જગદનુગ્રહણાય ભવાદિકમ્ ।
તવ પદં ખલુ વાઙ્મનસાતિગમ્ । શ્રુતિવચશ્ચકિતં તવ બોધકમ્॥ ૭॥
નરહરે તવ નામ પરિશ્રવાત્ । પ્રમથગુહ્યકદુષ્ટપિશાચકાઃ ।
અપસરન્તિ વિભોઽસુરનાયકા । ન હિ પુરઃ સ્થિતયે પ્રભવન્ત્યપિ॥ ૮॥
ત્વમેવ સર્ગસ્થિતિહેતુરસ્ય । ત્વમેવ નેતા નૃહરેઽખિલસ્ય ।
ત્વમેવ ચિન્ત્યો હૃદયેઽનવદ્ય । ત્વામેવ ચિન્માત્રમહં પ્રપદ્યે॥ ૯॥
હતો વરાકો હિ રુપં નિયચ્છ । વિશ્વસ્ય ભૂમન્નભયં પ્રયચ્છ ।
એતે હિ દેવા શમમર્થયન્તે । નિરીક્ષ્ય ભીતાઃ પ્રતિસ્વેદયન્તે॥ ૧૦॥
દૃષ્ટું ન શક્યાહિ તવાનુકમ્પા । હીનૈર્જનૈઃ નિહનુત કોટિશમ્પામ્ ।
મૂર્તિરુદાત્મન્નુપસંહરેમામ્   । પાહિ ત્રિલોક સમતીતસીમામ્॥ ૧૧॥

શ્રીનૃસિંહસ્તવઃ 

ઇતિ શ્રીમદાદ્યશઙ્કરાચાર્યકૃતઃ નૃસિંહસ્તવઃ   સમ્પૂર્ણઃ ।

શ્રી સન્ત દાસગણૂ વિરચિત શ્રીમદાદ્યશઙ્કરાચાર્ય ચરિતામૃત
પૃષ્ઠ ૧૫૪ અધ્યાય ૨૧ વા (ખણ્ડ ૮ વા શ્રી. અ. દા.આઠવલે. સમ્પાદક.)

